He ngohe aromatawai ā-roto Pāngarau 3.15B v1 mō te Paerewa Paetae 91587
TĀ TE KAIAKO WHĀRANGI

	Ngohe Aromatawai: Te kohi kōhatu Māori


Paerewa Paetae Pāngarau 91587: Te whakamahi whārite tukutahi mō ngā taurangi e toru hei whakaoti rapanga
Aronga: Pāngarau 3.15B v1 
Whiwhinga: 3

Te Horopaki                                              
Kei te tākaro kēmu ipurangi te tokotoru nei, a Kiti, a Maioha, a Paora. Kei te whiwhi kōhatu Māori rātau hei tohu mō tā rātau piki poutama i te kēmu nei. He rerekē te uara mō ia kōhatu. 
Ko tā tēnei ngohe he whakamahi pūnaha whārite tukutahi hei rangahau i te uara o ia momo kōhatu ki ngā kaupae rerekē o te kēmu. Me whakaatu mai āu kitenga mā ngā kīanga tātaitanga.

Kaupae 1
· Kua kohia e Kiti, e Maioha, e Paora 10 ngā pounamu ki te ōwehenga 2:3:5.
· Kua kohia e rātau e 7 ngā ōnewa ki te ōwehenga 4:1:2.
· Kua kohia e 8 ngā tūhua e rātau ki te ōwehenga 1:4:3. 
· I whiwhia e Kiti ngā piro 125.
· I whiwhia e Maioha ngā piro 175.
· I whiwhia e Paora ngā piro e 205. 
Whakamahia ēnei kōrero hei rangahau i te uara o ia kōhatu (arā, pounamu, ōnewa, tūhua) mō te kaupae tuatahi. Mē whakaatu mai tētahi putanga e whai take ana me ngā taunakitanga. Me āta kōrero te tikanga o āu kīanga tātaitanga. 

Kaupae 2
Kei kaupae 2, he rerekē te uara o ia momo kōhatu. 
· I kohia e Maioha ngā pounamu e 5, ngā ōnewa e 7, me ngā tūhua e 3. He 355 te maha o ngā piro. 
· I kohia e Paora ngā pounamu e 2, ngā ōnewa e 3 me te tūhua kotahi. He 140 te maha o ngā piro. 
· I kīia nei a Kiti kua kohia e 5 ngā pounamu, e 5 ngā ōnewa me ngā tūhua e 3. Hei tāna, he 300 ngā piro. 
Whakamahia ēnei kōrero hei rangahau mehemea kei te pono ngā kōrero a Kiti. Me whakamārama mai i pēhea koe e mōhio ai. Mē āta kōrero te tikanga o tāu otinga mā ngā kīanga tātaitanga. 
Kaupae 3
Kei kaupae 3, he rerekē anō te uara o ia momo kōhatu. 
· I kohia e Paora ngā pounamu e 5, ngā ōnewa e 3 me ngā tūhua e 4 mō ngā piro 245.
· I kohia e Kiti ngā pounamu e 2, ngā ōnewa e 6 me ngā tūhua e 7 mō ngā piro 305. 
· I kohia e Maioha ngā pounamu e 6, ngā ōnewa e 2 me ngā tūhua e 3 mō ngā piro 225. 
He tau tōrunga te uara o ngā piro o ngā kōhatu nei, nā reira whakamahia ēnei kōrero hei rangahau i te uara o ia kōhatu (arā, pounamu, ōnewa, tūhua) mō te kaupae tuatoru. Mē āta kōrero te tikanga o tāu whakautu. 
He ngohe aromatawai ā-roto Pāngarau 3.15B v1 mō te Paerewa Paetae 91587
TĀ TE ĀKONGA WHĀRANGI

Mā te kounga o ōu whākaaro me tōu whakaaro tūhonohono o ngā huatau me ngā whakaaturanga e whakatau māka. 

Taunakitanga: Pāngarau 91587 Te kohi kōhatu Māori

	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	· Ka whiriwhiri, ka whakamahi i ētahi tikanga whānui hei whakaoti rapanga.
· Ka whakaatu mōhiotanga ki ngā huatau me ngā kupu e hāngai ana hei whakaoti rapanga.
· Ka tūhono i ētahi huatau rerekē.
· Ka whakamārama i ngā otinga mēnā kotahi, e rua rānei ngā mahi o roto i te tikanga i whakamahia ai.

Hei tauira:
· Kua whakaritea he pūnaha whārite tukutahi.  
· Kua whakaoti pūnaha whārite tukutahi.
· Kua whakamāoritia tōna whakautu i runga i te horopaki.
Ka taea ngā hapa iti.


	Ko te whakaaro tūhonohono te mea nui. Arā, kia kotahi, nui ake rānei o ēnei:
· ka whiriwhiri, ka whakatutuki raupapatanga mahi arorau hei whakaoti rapanga.
· ka tūhono i ētahi huatau rerekē, i ētahi whakaahuahanga rerekē rānei hei whakaoti rapanga.
· ka whakaatu māramatanga ki ngā huatau e hāngai ana
· ka hanga, ka whakamahi tauira.
Ka tūhono i ngā otinga ki tētahi horopaki, ka whakamahi rānei i ngā kīanga pāngarau hei whakawhitiwhiti whakaaro.

Hei tauira:
· Kua whakaaturia ngā taurangi kia tika me te whakaoti rapanga mō te pūnaha whārite tuatahi (Kaupae 1), ā, he mārama te whakamāori, me te whakahāngai ki te rapanga.
· Kua rangahaua te uara o ngā piro hou mō ia kōhatu i te kaupae tuarua mā te waihanga i ngā whārite e 3 me te kite atu karekau he otinga.

	Ko te whakaaro waitara te mea nui. Arā, kia kotahi, nui ake rānei o ēnei:
· ka waihanga rautaki hei tūhura, hei whakaoti rānei i tētahi rapanga.
· ka tautohu i ngā huatau e hāngai ana ki te horopaki.
· ka whakaputa i tētahi raupapatanga whakaaro arorau, i tētahi hāponotanga rānei.
· ka hanga whakawhānuitanga.
Ka whakamahi i ngā kīanga pāngarau tika hei whakawhitiwhiti i te aroā pāngarau.

Hei tauira:
· Kua whakaritea he pūnaha whārite tukutahi (ki ngā taurangi kia tika), kua whakamāorihia te maha o ngā otinga ka taea, me te whakamārama i ngā otinga ki tōna horopaki mā te whārite kia tika (mā te taurangi kia tika).
· Kua whakaaturia he tau tōrunga te X, Y me te Z, ā, kua whakaaturia hoki te whānui mō ngā taurangi X, Y me te Z. 
· Kua whakamahia ngā kīanga pāngarau kia tika.



Ka mutu, ka whakatauria te whiwhinga whakamutunga mā te āta titiro whānui ki ngā taunakitanga katoa me ōna hāngaitanga ki ngā paearu o te paerewa paetae.
